
GOUVÈNÈ HOCHUL RATIFYE LEJISLASYON ISTORIK SOU DWA VÒT JOHN R. 
LEWIS NEW YORK LA AN LWA  

  
Lejislasyon S.1046-E/A.6678-E etabli lwa sou dwa vòt nan nivo eta a ki pi elaji nan 

peyi a  
  

Ouvri aksè nan vòt lè li entèdi dekonsantrasyon, anilasyon, entimidasyon, 
twonpri oswa obstak kont elektè  

  

Egzije jiridiksyon ak yon istorik vyolasyon sou dwa sivil oswa dwa vòt pou mande 
yon prekontwòl pou chanjman nan politik ak pratik eleksyon ki enpòtan  

  
  
Gouvènè Kathy Hochul te ratifye jodi a, nan Medgar Evers College nan Brooklyn, 
Lejislasyon istorik John R. Lewis sou Dwa Vòt New York la (S.1046-E/A.6678-E) an lwa 
k ap simante plas Eta New York antanke yon lidè nasyonal nan dwa vòt epi reyalize yn 
pati kle nan ajennda 2022 Gouvènè a pou Eta a. Gouvènè a te ratifye pwojè lwa a 
ansanm ak Lidè Majoritè Sena a, Andrea Stewart-Cousins, Senatè Eta a Zellnor Myrie, 
Manm Asanble, Latrice Walker, Prezidan Konferans Eta New York NAACP, Doktè 
Hazel N. Dukes ak defansè kle dwa vòt yo.  
  
"Nan yon moman kote fondman reyèl demokrasi nou an anba menas, New York se lidè 
nan peyi a ak lwa ki pwoteje dwa fondamantal pou vote," Gouvènè Hochul te 
deklare. "Jodi a, nou onore travay ansyen Manm Kongrè John Lewis ak aktivis tankou 
Medgar Evers pandan n ap fè chanjman enpòtan nan lejislasyon nou yo ki libere elektè 
yo epi asire ke yo tande vwa moun yo nan demokrasi nou an. Kote gouvènman federal 
la pa aji, New York ap kontinye leve kanpe epi trase wout la: nou te fè li ak pwoteksyon 
avòtman, nou te fè li ak refòm sekirite zam, epi mwen tèlman fyè ke n ap fè li ankò ak 
dwa vòt yo."  
  
"Antanke yon nèg nwa ki reprezante yon distri nan Kongrè a ki apeprè 90 pousan blan, 
nan youn nan pati ki pi riral nan peyi a, epi antanke premye moun koulè ki janm 
reprezante rejyon nò New York nan Kongrè a, eksperyans mwen se prèv ke vòt ka 
pwovoke chanjman ke yon lè sa te ka sanble pa ka reyalize a," Gouvènè Adjwen 
Antonio Delgado te deklare. "Lè nou amande lwa elektè yo nan Eta New York, n ap 
bay tout moun, kèlkeswa koulè po yo oswa kote y ap viv, yon opòtinite pou yo tande 
vwa yo nan eleksyon yo."  



  
Lidè Majorite Sena a, Andrea Stewart-Cousins te deklare, "Lwa sou Dwa Vòt John 
R. Lewis New York la ap elaji epi kodifye pwoteksyon elektè yo, bay sitwayen yo 
pouvwa nan vilten vòt la, epi fè pwomosyon responsablite pami ofisyèl ki eli yo. Mwen 
fyè ke New York ap kanpe antanke yon vrè bastyon dwa vòt malgre rekil anti-
demokratik Repibliken yo te tabli atravè peyi a."  
  

Prezidan Asanble a Carl Heastie te deklare, "Dwa vòt anba atak atravè peyi a e New 
York dwe pwoteje dwa konstitisyonèl sakre sa. Pandan lòt eta yo ap travay pou prive 
elektè yo epi dekonsantre vòt yo, mwen vle remèsye Prezidan Komite Eleksyon an 
Latrice Walker, kòlèg Asanble ak Sena nou yo, ak Gouvènè Hochul pou angajman yo 
pou adopte pwoteksyon dwa vòt ki pi solid nan peyi a."  

  
Lejislasyon S.1046-E/A.6678-E ap ankouraje patisipasyon nan vòt pou tout elektè ki 
kalifye yo lè li asire ke yo retire baryè pou gen aksè nan bilten vòt yo. An patikilye, 
manm gwoup minorite ras, etnik ak lang yo ap pwoteje kounye a pa nouvo mezi yo k ap 
asire ke yo genyen yon opòtinite egal pou vote nan Eta New York. Lejislasyon sa ap fè 
sa lè li abòde:  
  

• Dekonsantrasyon elektè. Entèdi metòd eleksyon ki elimite fòs vòt yon 
klas pwoteje epi tabli pwoteksyon legal pou vyolasyon.  

• Anilasyon elektè. Entèdi pou yo aplike lwa ak pratik ki lye ak eleksyon 
nan fason ki refize manm yon klas pwoteje dwa pou vote epi tabli 
pwoteksyon legal pou vyolasyon yo.  

• Entimidasyon, Twonpri oswa Obstak kont elektè. Entèdi zak 
entimidasyon, twonpri, oswa obstak ki afekte kapasite Nouyòkè yo pou 
gen aksè nan dwa yo pou vote epi tabli pwoteksyon legal pou vyolasyon 
yo.  

• Asistans pou lang ki elaji Egzije asistans lang ki lye ak eleksyon ki 
depase sa Lwa sou Dwa Vòt federal la egzije a.  

• Prekontwòl. Tabli yon sitiyasyon analòg pou "seksyon prekontwòl 5" nan 
Lwa sou Dwa Vòt federal la ki an somèy kounye a, ki egzije pou jiridiksyon 
ki kouvri yo "kontwole" anvan nenpòt chanjman nan kèk lwa ak politik ki 
gen rapò ak eleksyon anvan yo mete yo anplas. Dapre nouvo lwa a, 
jiridiksyon ki kouvri yo ap chèche fè yon chanjman nan yon seri mezi 
eleksyon k ap bezwen pou chanjman sa yo revize dabò pou asire ke yo p 
ap vyole dwa vòt klas ki pwoteje a. Jiridiksyon ki kouvri yo se sila yo ki gen 
yon istorik vyolasyon dwa sivil oswa vòt.  

  
Senatè Eta, Zellnor Myrie, te deklare, "Lè nou adopte lwa pwoteksyon elektè ki pi 
solid nan nenpòt eta nan peyi a, New York ap voye yon mesaj pwisan: chak elektè 
konte epi chak vòt konte. Mwen rekonesan ak Gouvènè Hochul dèske li ratifye VRA a 
jodi a ak pou patnè mwen Manm Asanble Latrice Walker dèske li fè pwojè lwa sa rive 
nan liy final li. Nou dwe toujou kontinye defann epi ranfòse dwa vòt yo: demokrasi nou 
an depann de li."  
  



Manm Asanble Latrice Walker te deklare, "Lwa sou Dwa Vòt John R. Lewis New York 
la se youn nan pwojè lwa ki pi enpòtan ki ratifye an lwa nan istwa resan an epi l ap bay 
pwoteksyon elektè ki pi solid epi ki pi konplè nan nenpòt eta nan Amerik la. L ap kodifye 
poto mitan demokrasi nou an — dwa pou vote. An menm tan, nou te onore eritaj 
ansyen Reprezantan John R. Lewis, ki te di yon fwa, "Vòt la presye. Li prèske sakre. Se 
zouti ki pa vyolan ki pi pwisan nou genyen nan yon demokrasi." Mèsi a tout defansè, 
kòlèg mwen yo, ki pa janm bouke, Gouvènè Hochul, ak òganizasyon tankou NAACP ak 
NYCLU. Antanke pwomotè pwojè lwa a nan Asanble a, mwen pa ta ka pi fyè."  
  
Prezidan NAACP Konferans Eta New York, Doktè Hazel N. Dukes, te deklare, 
"Pandan twò lontan kominote nou yo te sibi enjistis, men yo pa t ka vote pou chanje yo 
akoz sipresyon nan eleksyon yo. Jodi a, New York ap ouvri wout, yon lòt fwa ankò, pou 
korije pase nou epi asire ke yo tande vwa tout moun. Mwen bat bravo pou Manm 
Asanble Latrice Walker ak Senatè Zellnor Myrie, pwomotè lejislatè istorik sa, dèske li 
elaji pwoteksyon elektè yo pou Nouyòkè atravè eta a. Mèsi Gouvènè Hochul, Lidè 
Andrea Stewart-Cousins, ak Prezidan Carl Heastie dèske yo travay ansanm sou 
lejislasyon istorik sa."  
  

Direktris Egzekitif New York Civil Liberties Union, Donna Lieberman, te deklare, 
"Nan mitan yon retou an aryè nan atak nan tout peyi a sou vòt ak yon mank lidèchip 
jeneral, New York fèk adopte youn nan lwa sou dwa vòt ki pi solid nan peyi a. Jodi a, 
Gouvènè Hochul te fè yon gwo pa pou garanti kominote ke yo te konn refize yon 
opòtinite egal pou patisipe nan pwosesis politik la istorikman yo ka depoze yon bilten 
vòt san obstak, entèferans oswa diskriminasyon. Pandan n ap travay pou mete anplas 
Lwa sou Dwa Vòt John R. Lewis — soti nan kontestasyon gerrymandering ak 
entimidasyon elektè a rive nan elajisman asistans lang ak aksè nan bilten — nou dwe 
asire ke pwoteksyon nou yo rete solid. Lejislatè yo dwe reziste kont tout tantativ pou 
tounen dèyè de pwogrè nou an epi nou dwe goumen pou pwoteje dwa pou vote a."  
  
Direktè Egzekitif Sant pou Jistis Legal ak Sosyal nan Medgar Evers College, Lurie 
Daniel Favors Esq. te deklare, "Ratifikasyon Lwa sou Dwa Vòt John R Lewis Eta New 
York la jodi a nan Medgar Evers College se te yon okazyon istorik epi enpòtan ki 
solidifye pozisyon New York antanke yon lidè emèjan nan sa ki gen pou wè ak 
pwoteksyon dwa vòt yo. Pandan pwoteksyon dwa vòt yo ap tonbe nan peyi a epi nan 
kad volonte Kou Siprèm lan pou ale nan menm liy ak retranchman pwoteksyon elektè 
yo, li enperatif pou òganizatè, aktivis, ak ofisyèl eli yo nan nivo etal ak lokal yo travay 
pou pwoteje elektè yo. Lejislasyon sa genyen ladan l yon pwovizyon prekontwòl, li elaji 
pwoteksyon pou minotrite lang, epi antre yon kritè demokrasi ki asire ke lejislasyon an 
entèprete nan yon fason ki santre bezwen elektè yo. New York te fikse yon modèl 
kounye a pou pwoteje elektè yo epi li se youn ke rès peyi a ta dwe swiv."  
  
Konseye Jiridik Asosye LatinoJustice PRLDEF, Fulvia Vargas-De Leon te deklare, 
"Ratifikasyon Lwa sou Dwa Vòt John R. Lewis New York la an lwa plase eta nou an nan 
ban devan pwoteksyon kominote moun koulè yo kont mezi diskriminasyon ki limite 
patisipasyon egal nan demokrasi nou an. Dwa sa pa ta dwe kontwovèse oswa politik. 
Konba nou pou aksè konplè epi ekitab nan eleksyon an lwen pou l fini, men lwa sa ba 



nou yon zouti solid pou rive yon pa pi pre vè yon demokrasi ki reprezante epi ki enklizif 
pou tout elektè yo."  

